Kapillyar qan dövranı


     Kapillyarların arterial hissəsində qan təzyiqi venoz hissəsindən çox olub 15-25mm. Hg.st-na bərabərdir. Bu təzyiqin fərqi hesabına qan kapilyarlardan arterial hissəyə filrtasiya olunur və venoz hissəyə reabsorbsiya olunur. Belə ki, kapillyarların daxilinə və xaricinə istiqamətlənən təzyiq fərqi ( 18 və 21  mm. Hg.st ) 7mm. Hg.st təşkil edir. Bu təzyiq kapillyarların venoz ucunda olan reabsorbsiya təzyiqidir. Arterial ucdan filtrasiya olunmuş maye sorulduqdan sonra, mayesinin qalan hissəsi limfaya daxil olur.
[bookmark: _GoBack]     Qandakı oksigenin  və qida maddələrinin toxumalara və toxumalarda əmələ gələn son məhsulların və karbon iki oksidin qana keçməsi kapillyarlarda baş verir.
     Kapillyarlarda qanın hərəkət sürəti saniyədə 0,3-0,5mm təzyiq isə 25-30mm civə sütunu təşkil edir. Hər bir kapillyarın uzunluğu 0,3-0,7mm-ə, diametri orta hesabla 8 mikrona bərabərdir. Kapillyarların sayı son dərəcə çox olub, bir neçə milyarda çatır və səthi bədən səthindən 1500 dəfə çox, 3000m2-dir.
     Kapillyar qan dövranını qurbağanın üzgəc pərdəsində və ya dilində daha yaxşı müşahidə etmək olar. Bu məqsədlə hərəkətdən salınmış qurbağanı tənzifə büküb, yastı mantarın üzərinə elə qoyurlar ki, onun dal pəncəsi mantarın küncündəki dəliyin üzərinə düşsün. Üzgəc pərdəsini bu dəliyin üstünə toxumanın bütövlüyünü pozmadan sancaqla bərkidirlər. Həmin yastı mantar lövhəni mikroskopun masası üzərinə qoyub üzgəc pərdəsində böyük və kiçik böyüdücülərin köməyi ilə kapillyar qan dövranını müşahidə edirlər.
     Mikroskopun altında kapillyarların sıx toru və orada arası kəsilmədən axan qan görünür. Böyük okulyarın köməyilə kapillyarlardan keçən eritrositlərin yastılaşmasını da müşahidə etmək olar.
     Arteiollarda təzyiqi artırdıqda kapillyarların sayı da çoxalır. Arteriollar bir növ “ kran “ rolunu oynayıb, kapillyarların fəaliyyətini tənzim edirlər.
     Dəridəki arterio-venoz anostomozlar kapillyar qan dövranının tənzimləyicisi kimi, ətraf mühitin temperaturu 350-dən yuxarı qalxdıqda ya 150-dən aşağı endikdə açılır və arteriollardan venalara qanın axını bərpa olunur. Bu isə qanın qızması və ya soyumasının qarşısını alır.

